
Talamdan sa 

Mga Mensahe alang sa Full-time Training 

sa Spring Term sa 2024 

------------------------------------------- 

LINANGKOB NGA HISGOTANAN: 

ANG MAHINUNGDANONG MGA PUNTO SA KAMATUORAN SA MGA SULAT NI PABLO— 

IKADUHANG CORINTO 

Mensahe 8 

Mamulong pinaagi sa Espiritu sa Pagtuo 

Basahong Kasulatan: 2 Cor. 4:10-13; Rom. 10:14, 17; 1 Cor. 6:17 

I. “Kay nakabaton man sa mao rang espiritu sa pagtuo sumala sa nasulat, ‘Nituo ko, busa namulong 

ko,’ nanuo sab mi, busa namulong sab mi”—2 Cor. 4:13: 

A. Dako ug mahinungdanong punto ang pagpamulong pinaagi sa espiritu sa pagtuo sa adlaw-adlaw, 

praktikal natong kinabuhi. 

B. Ang pamulong espiritu sa pagtuo naghimo sa espiritu nga sama rag kahulogan sa pagtuo—v. 13: 

1. Iya sa espiritu ang pagtuo; busa, pagtuo diay ang espiritu sa pagtuo. 

2. Ang pagtuong naa nato nahimong espiritu nga pinaagi niini namulong ta—Gal. 3:2, 8. 

3. Pinaagi sa espiritu sa pagtuo mamulong ta sa Pulong. 

C. Ang gigikanan sa pagtuo mao ang Pulong—Rom. 10:17: 

1. Labi ta nga magtuon sa Pulong, labi sab ta nga motuo, ug kini ang espiritu. 

2. Niay tuyok dinhi: magpalugwag pagtuo ang Pulong, ang pagtuo mao ang espiritu, ug pinaagi ning 

espirituha mamulong ta sa Pulong—vv. 6, 8. 

3. Naggikan sa pagkadungog ang pagtuo, ug naggikan sa pulong ni Cristo ang pagkadungog; nagpa-

sabot kini nga pinaagi sa pulong ug gumikan sa pulong ang pagtuo—vv. 14, 17. 

4. Pinaagi nianang espirituha mamulong ta karon sa Pulong nga maoy gigikanan sa pagtuo—2 Cor. 

4:13; Rom. 10:14, 17. 

D. Panagsagol sa Espiritu Santo ug sa espiritu nato ang espiritu sa pagtuo—1 Cor. 6:17: 

1. Dunay panagsakot sa Espiritu Santo ug sa tawhanong espiritu; kini ang ginganlan natog nasagol 

nga espiritu—Rom. 8:4-6. 

2. Ang pagkamao sa Bag-ong Tugon mao ang duha ka espiritu—ang diosnong Espiritu ug ang tawha-

nong espiritu—1 Cor. 6:17; Rom. 8:4. 

3. Ang pamulong usa ka espiritu nagpakita sa panagsagol sa Ginoo nga Espiritu ug sa atong espiritu—

1 Cor. 6:17; 15:45; 2 Tim. 4:22a. 

4. Ang sentro sa pamatigayon sa Dios mao ang nasagol nga espiritu, ang diosnong Espiritu nga 

nasagol sa espiritu sa tawo; may kalabotan ning sentroha ang bisan unsang gitinguhang buhaton 

o humanon sa Dios—Efe. 3:9, 5; 1:17; 2:22; 4:23; 5:18; 6:18. 

5. Ang pagkausa sa Dios ug tawo pagkausa man sa duha ka espiritu (1 Cor. 2:11-14); ang pagkausa 

ning duha ka espiritu mao ang kinalawmang misteryo sa Biblia.  

6. Ang atong pagtuo mao ang nasagol nga espiritu; naa tay nasagol nga espiritu sa pagtuo. 

7. Sa kataposan, usa ray gipangayo sa tibuok Biblia kanato—nga maggawi ta uyon sa nasagol nga 

espiritu—Rom. 8:4: 

a. Ang sekreto sa tanan naa ning kahibulongang Espiritu nga naa sa gipanganak pag-usab nga 

espiritu nato ug na-usa na ka espiritu sa atong espiritu. 

b. Ang pagpuy-anay sa Juan 15:4-5 mao ang pagbatasan sa pagka-usa ka espiritu nato sa Ginoo. 

c. Tanang nahitabo nato nagsulay man nato kon nagkinabuhi ba ta diha sa espiritu o sa kauga-

lingon ba. 

d. Ang labing maayong paagi nga mapahilom si Satanas pagkinabuhi man diha sa nasagol nga 

espiritu—Bug. 12:11: 

(1) Usa ra ka dapit ang dili gyod masulong ni Satanas—ang atong espiritu. 

(2) Naa ba ta o wala sa pagbulot-an ni Satanas dili man matino sa mga gipamuhat nato; ma-

tino hinuon kini sa pagkaanaa nato sa espiritu o sa unod—Gal. 5:16-17. 

(3) Basta magpabilin ta sa nasagol nga espiritu, maampingan ta, ug dili makaunsa si Satanas 

kanato—1 Juan 5:4, 18-21. 

8. Ang nasagol nga espiritu espiritu nga na-usa ka espiritu sa Ginoo ug sama sa Dios sa kinabuhi ug 

kinaiya Niya apan dili sa ranggo sa pagka-Dios—v. 11; 2 Ped. 1:4. 

E. Naglunhaw kining pagpamulonga—ang pagpamulong pinaagi sa espiritu sa pagtuo—nagpabuhi kining 

pagpamulonga, naglig-on ug naglipay sa mga tawo kining pagpamulonga, ug nagpaambit kinig kinabuhi sa 

uban ug nagpaambit sa Tulo-usang Dios nganha sa mga mamiminaw. 

F. Nagpakita ang espiritu sa 2 Corinto 4:13 nga pinaagi man sa nasagol nga espiritu nga nagkinabuhi ang mga 

apostol sa kinabuhing linansang sa krus diha sa pagkabanhaw aron matuman ang ilang pagpangalagad—  

vv. 10, 12. 

II. Sumala sa unod sa 2 Corinto 4:13, may kalabotan sa kamatayon ug pagkabanhaw ni Cristo ang 

pagpamulong pinaagi sa espiritu—vv. 10-12: 

A. “Kanunayng nagdala sa lawas sa pagpatay kang Jesus aron mapadayag sab sa among lawas ang kinabuhi ni 

Jesus”—v. 10: 

1. Ang pagpatay kang Jesus, sa ato pa, ang pagpatay, nagpasabot sa pagbuhat sa kamatayon, sa pagbuhat 

sa krus, nga giantos ug naagian ni Ginoong Jesus. 

2. Sa atong kasinatian pag-antos, paglutos, o pagbatok kini nga nidangat nato tungod ug alang ni Jesus, 

tungod ug alang sa Lawas ni Cristo, ug tungod ug alang sa pagpangalagad sa bag-ong pakigsaad. 

3. Wala kini magpasabot sa mga pag-antos ug kasamok nga kasagarang masinati sa tanang tawo sa daang 

kabuhatan, sama sa balatian o katalagman, o sa pagsilot, pagtul-id, o pagdisiplina bang mahiagoman 

tungod sa mga sala, kasaypanan, o kapakyasan sa pagtuman sa kaakohan. 

4. Kining pagpatay ni Jesus mout-ot sa atong natural nga tawo, sa atong tawo sa gawas, sa atong unod, aron 

makahigayon ang atong tawo sa sulod nga maugmad ug mabag-o—v. 16. 

5. Moresulta sa pagpadayag sa kinabuhi sa pagkabanhaw ang pagpatay sa krus—v. 11. 

6. Kining adlaw-adlawng pagpatay aron man makagula ang diosnong kinabuhi diha sa pagkabanhaw—Fil. 

3:10-11. 

7. “Ang kinabuhi ni Jesus” mao ang kinabuhi sa pagkabanhaw, nga gikinabuhi ug gipadayag ni Ginoong 

Jesus pinaagi sa buhat sa krus—Juan 11:25. 

8. Nasagol pag-usa sa sulod nato ang diosnong Espiritu ug ang tawhanong espiritu aron makakinabuhi ta 

sa Dios-tawong kinabuhi, kinabuhi nga Dios apan tawo ug tawo apan Dios—Gal. 2:20; Fil. 1:19-21a. 

B. “Kay kaming mga buhi kanunay nga gitugyan ngadto sa kamatayon tungod ug alang ni Jesus aron mapadayag 

sab ang kinabuhi ni Jesus sa may kamatayon nga unod namo”—2 Cor. 4:11: 

1. Ang ngalang Jesus sa mga versiculo 10 ug 11 nagpasabot nga nagkinabuhi ang mga apostol sa kina-

buhing sama sa gikinabuhi ni Ginoong Jesus dinhi sa yuta. 

2. Ang kinabuhi sa Ginoo kinabuhing naa sa pagpatay sa krus aron mapadayag ang kinabuhi sa pagka-

banhaw, kinabuhing gikinabuhi sa ingon niana nga nausa ang Iyang persona sa Iyang pagpangalagad ug 

ang Iyang kinabuhi maoy Iyang pagpangalagad—Juan 6:14-15; 12:13, 19, 23-24. 

3. Ang pagbaylobaylog gamit sa unod ug lawas sa 2 Corinto 4:10 ug 11 nagpakita nga ang atong unod nga 

may kamatayon mao ang atong hulog nga lawas. 

C. “Tungod niana nagbuhat ang kamatayon dinhi namo, apan nagbuhat ang kinabuhi diha ninyo”—v. 12: 

1. Kon naa ta sa pagpatay sa kamatayon sa Ginoo, ikapaambit pinaagi nato ngadto sa uban ang Iyang kina-

buhi sa pagkabanhaw.  

2. Kining pagpaambit og kinabuhi ngadto sa uban maoy kanunayng lugwa sa pag-antos nato sa pagpatay 

sa krus. 

3.  Sa pahiuli sa Ginoo kinahanglang mamatay ta aron makabuhat sa uban ang kinabuhi—v. 12. 


